
Annotatsiya. Raqamli texnologiyalarning jadal rivojlanishi korxonalar faoliyatida chuqur tarkibiy o‘zgarishlarni yuzaga 
keltirmoqda. Mazkur maqolada korxona darajasida raqamli iqtisodiyotni joriy etishning ko‘p qirrali iqtisodiy ahamiyati 
nazariy va empirik yondashuvlar asosida tahlil qilinadi. Tadqiqot uch asosiy nazariy poydevorga tayanadi: Barney (1991) 
tomonidan ishlab chiqilgan resursga asoslangan ko‘rinish (Resource-Based View, RBV) nazariyasi raqamli aktivlarning 
qiymatlilik, noyoblik, taqlid qilib bo‘lmaslik va o‘rnini bosib bo‘lmaslik (VRIN) mezonlariga muvofiqligini asoslaydi. Teece, 
Pisano va Shuen (1997) tomonidan ishlab chiqilgan dinamik qobiliyatlar modeli esa korxonalarning o‘zgaruvchan 
texnologik muhitga moslashish va raqobat ustunligini saqlab qolish mexanizmlarini izohlaydi. Porter (1985) qiymat zanjiri 
modeli esa raqamli texnologiyalar yordamida qo‘shimcha qiymat yaratish imkoniyatlarini ochib beradi.

Empirik tahlil O‘zbektelekom AJ misolida amalga oshirilib, raqamli transformatsiyaning moliyaviy (EBITDA, daromad 
o‘sishi), operatsion (mehnat unumdorligi, avtomatlashtirish darajasi) va strategik (raqamli yetuklik indeksi, bozor ulushi) 
ko‘rsatkichlarga ta’siri baholandi. Tadqiqot natijalariga ko‘ra, infratuzilma investitsiyalari va EBITDA o‘rtasida yuqori 
darajadagi ijobiy korrelyatsiya (r = 0.99) mavjudligi aniqlandi. TM Forum DMM v5.0 standarti asosida kompaniyaning 
3.18/5.0 balllik raqamli yetuklik darajasi Markaziy Osiyo mintaqasida yuqori ko‘rsatkichlardan biri ekanligi qayd etildi.

Tadqiqot natijalari raqamli transformatsiyani korxona rivojlanishining muhim strategik omili sifatida ko‘rib chiqish zarurligini 
asoslaydi hamda uning iqtisodiy samaradorlikni oshirishdagi ahamiyatini tasdiqlaydi.

Kalit soʻzlar: resursga asoslangan ko‘rinish (RBV), dinamik qobiliyatlar, raqamli transformatsiya, EBITDA samaradorligi, 
Porter qiymat zanjiri, TM Forum DMM, VRIN mezonlari, O‘zbektelekom AJ.

Abstract. The rapid development of digital technologies is driving profound structural transformations in enterprise activities. 
This article analyzes the multifaceted economic significance of implementing the digital economy at the enterprise level 
based on both theoretical and empirical approaches. The study is grounded in three key theoretical frameworks: the 
Resource-Based View (RBV) theory proposed by Barney (1991), which explains that digital assets meet the criteria of 
value, rarity, inimitability, and non-substitutability (VRIN); the dynamic capabilities model developed by Teece, Pisano, 
and Shuen (1997), which describes how enterprises adapt to changing technological environments; and Porter’s (1985) 
value chain model, which highlights opportunities for value creation through digital technologies.

The empirical analysis is conducted using the case of Uzbektelecom JSC, evaluating the impact of digital transformation 
on financial (EBITDA, revenue growth), operational (labor productivity, level of automation), and strategic (digital maturity 
index, market share) indicators. The results reveal a strong positive correlation between infrastructure investments and 
EBITDA (r = 0.99). According to the TM Forum DMM v5.0 standard, the company’s digital maturity level of 3.18/5.0 ranks 
among the leading positions in the Central Asian region.

The findings demonstrate that digital transformation should be considered a key strategic investment and confirm its 
significant role in enhancing economic efficiency and competitiveness.

Key words: Resource-Based View (RBV), dynamic capabilities, digital transformation, EBITDA performance, Porter value 
chain, TM Forum DMM, VRIN criteria, Uzbektelecom JSC.

Аннотация. Быстрое развитие цифровых технологий приводит к глубоким структурным изменениям в деятельности 
предприятий. В данной статье на основе теоретических и эмпирических подходов анализируется многоаспектное 
экономическое значение внедрения цифровой экономики на уровне предприятия. Исследование опирается на 
три ключевые теоретические концепции: теорию ресурсно-ориентированного подхода (Resource-Based View, 
RBV), предложенную Барни (1991), согласно которой цифровые активы соответствуют критериям ценности, 
редкости, трудности копирования и незаменимости (VRIN); модель динамических способностей Тиса, Пизано и 
Шуена (1997), объясняющую механизмы адаптации предприятий к изменяющейся технологической среде; а также 
модель цепочки создания стоимости Портера (1985), раскрывающую возможности создания дополнительной 
ценности за счет цифровых технологий.

Эмпирический анализ проведен на примере АО «Узбектелеком», где оценено влияние цифровой трансформации 
на финансовые (EBITDA, рост доходов), операционные (производительность труда, уровень автоматизации) и 
стратегические (индекс цифровой зрелости, доля рынка) показатели. Результаты исследования показали наличие 
высокой положительной корреляции между инвестициями в инфраструктуру и показателем EBITDA (r = 0,99). В 
соответствии со стандартом TM Forum DMM v5.0 уровень цифровой зрелости компании составил 3,18/5,0, что 
соответствует одному из ведущих показателей в Центральной Азии.

Полученные результаты подтверждают необходимость рассмотрения цифровой трансформации как важного 
стратегического направления развития предприятия и свидетельствуют о ее значительной роли в повышении 
экономической эффективности и конкурентоспособности.

Ключевые слова: ресурсно-ориентированный подход (RBV), динамические способности, цифровая 
трансформация, эффективность EBITDA, цепочка создания стоимости Портера, TM Forum DMM, критерии VRIN, 
АО «Узбектелеком».

K I R I S H
Jahon iqtisodiyotining raqamli yo‘nalishda izchil rivojlanishi korxona boshqaruvida sifat jihatidan yangi 

yondashuvlarni shakllantirishni taqozo etmoqda. Strategik menejment nazariyasi va amaliyotida raqamli 
texnologiyalar endilikda faqat texnik vosita sifatida emas, balki mustaqil iqtisodiy resurs hamda barqaror 
raqobat ustunligini ta’minlovchi muhim omil sifatida qaralmoqda. Mazkur transformatsiya an’anaviy kapital va 
mehnat unumdorligi tushunchalarini kengaytirib, raqamli kapitalning iqtisodiy mohiyatini chuqurroq o‘rganishga 
yangi imkoniyatlar yaratmoqda.

McKinsey Global Institute (2021) tomonidan 1 500 dan ortiq kompaniyani qamrab olgan keng ko‘lamli 
tadqiqot natijalariga ko‘ra, raqamli transformatsiyani samarali amalga oshirgan korxonalar raqobatchilariga 
nisbatan o‘rtacha uch baravar yuqori sarmoya daromadliligiga (ROI) erishgan. Deloitte Insights (2023) hisobotida 
esa raqamli yetuklik darajasi yuqori bo‘lgan kompaniyalarda xarajatlar samaradorligi 23 foizga, mijozlar qoniqish 
darajasi esa 32 foizga yuqori ekani qayd etilgan. Ushbu ko‘rsatkichlar raqamli transformatsiyaning iqtisodiy 
samaradorlikka ijobiy ta’sirini aniq va ishonchli tarzda namoyon etadi.

O‘zbekiston sharoitida O‘zbektelekom AJ mazkur tendensiyaning yorqin amaliy namunasini ifodalaydi. 
2020–2025-yillar davomida kompaniyaning yillik daromadi 5 200 milliard so‘mdan 22 000 milliard so‘mga, ya’ni 
4,23 baravarga oshgani kuzatiladi. Shuningdek, xodim boshiga to‘g‘ri keladigan daromad ko‘rsatkichining 14,9 
ming dollardan 53,7 ming dollarga oshishi mehnat unumdorligining sezilarli darajada yuksalganini ko‘rsatadi. 
Ushbu ijobiy natijalar raqamli infratuzilmaga yo‘naltirilgan investitsiyalarning yuqori samaradorligini tasdiqlaydi 
va ularni empirik tahlil asosida asoslash tadqiqotning asosiy maqsadi hisoblanadi.

Tadqiqotning ilmiy yangiligi shundan iboratki, unda ilk bor mahalliy telekommunikatsiya kompaniyasi 
misolida resursga asoslangan yondashuv (RBV), dinamik qobiliyatlar modeli hamda Porterning qiymat zanjiri 
konsepsiyasi o‘zaro uyg‘unlashgan yagona analitik yondashuv sifatida qo‘llanildi va empirik ma’lumotlar asosida 
tasdiqlandi. Maqolaning amaliy ahamiyati esa ishlab chiqilgan metodologiya va takliflarning mamlakatimizdagi 
boshqa yirik korxonalarda ham samarali qo‘llanish imkoniyatlarini ochib berishi bilan izohlanadi.

M A V Z U G A  O I D  A D A B I Y O T L A R  S H A R H I
Barney (1991) tomonidan ishlab chiqilgan resursga asoslangan yondashuv (Resource-Based View, RBV) 

nazariyasi korxonaning ichki resurslari va qobiliyatlarini barqaror raqobat ustunligining asosiy manbai sifatida 
talqin etadi. Ushbu nazariyaga ko‘ra, strategik ahamiyatga ega resurslar to‘rtta mezon — qiymatlilik (valuable), 
noyoblik (rare), taqlid qilib bo‘lmaslik (inimitable) va o‘rnini bosib bo‘lmaslik (non-substitutable) — talablariga 
bir vaqtning o‘zida javob berishi lozim. Raqamli transformatsiya sharoitida ushbu yondashuvni qo‘llash 
shuni ko‘rsatadiki, keng tolali optik tarmoqlar, ma’lumotlar markazlari infratuzilmasi hamda bulutli hisoblash 
platformalari yuqori strategik qiymatga ega bo‘lgan resurslar sifatida VRIN mezonlariga mos keladi.

Wernerfelt (1984) hamda Dierickx va Cool (1989) tomonidan RBV nazariyasiga kiritilgan muhim 
qo‘shimchaga ko‘ra, resurslar vaqt davomida bosqichma-bosqich shakllanadi va ularning shakllanish yo‘li o‘ziga 
xos noyoblikni yuzaga keltiradi. Mazkur yondashuv raqamli infratuzilmaga ham to‘liq tatbiq etiladi. Jumladan, 
O‘zbektelekom AJ tomonidan yillar davomida barpo etilgan 287 000 km optik tolali tarmoq “yo‘lga bog‘liqlik” 
(path dependency) tamoyilining yaqqol namunasidir, ya’ni bunday infratuzilmani qisqa muddatda qayta yaratish 
amalda murakkab jarayon hisoblanadi.

Amit va Schoemaker (1993) “strategik aktivlar” konsepsiyasida resurslarni o‘zaro bog‘liq va bir-birini 
to‘ldiruvchi elementlar majmui sifatida izohlaydi. Raqamli transformatsiya jarayonida ushbu yondashuv alohida 
ahamiyat kasb etadi: 5G infratuzilmasi, sun’iy intellekt va mashinaviy o‘rganish (AI/ML) platformalari, bulutli 
hisoblash tizimlari hamda kiberxavfsizlik yechimlari integratsiyalashgan holda yagona raqamli ekotizimni 
shakllantirib, yuqori iqtisodiy samaradorlikni ta’minlaydi.

Teece, Pisano va Shuen (1997) tomonidan ishlab chiqilgan dinamik qobiliyatlar nazariyasi raqobat 
ustunligini faqat mavjud resurslarga egalik bilan emas, balki o‘zgaruvchan tashqi muhitga moslashish 
va yangi imkoniyatlardan samarali foydalanish qobiliyati bilan izohlaydi. Ushbu nazariyada uchta asosiy 
jarayon ajratib ko‘rsatiladi: sezish (sensing) — tashqi imkoniyatlarni erta aniqlash; foydalanish (seizing) — 
aniqlangan imkoniyatlarni tezkor safarbar etish; yangilash (transforming) — biznes modeli va tashkiliy tuzilmani 
moslashtirish.

Eisenhardt va Martin (2000) dinamik qobiliyatlarni tashkiliy va strategik jarayonlar tizimi sifatida talqin etib, 
ularning samaradorligi institutsional mexanizmlar bilan mustahkamlanishini ta’kidlaydi. Zoirov (2022) esa ushbu 
nazariyani O‘zbekiston sharoitida tahlil qilib, mahalliy kompaniyalarda, ayniqsa, imkoniyatlarni erta aniqlash 
(sensing) qobiliyatini rivojlantirish muhimligini asoslab bergan.

Helfat va boshqalar (2007) dinamik qobiliyatlarni xo‘jalik subyektining maqsadli aktiv bazasini yaratish, 
kengaytirish va yangilash jarayoni sifatida izohlaydi. Ushbu yondashuv raqamli transformatsiyani korxonalar 
uchun yangi imkoniyatlar yaratadigan va ularning rivojlanish bosqichini yangi darajaga olib chiqadigan muhim 
omil sifatida ko‘rsatadi.

Porter (1985) tomonidan taklif etilgan qiymat zanjiri modeli korxona faoliyatini asosiy (kirish logistika, ishlab 
chiqarish, chiqish logistika, marketing va xizmat ko‘rsatish) hamda yordamchi (infratuzilma, inson resurslari, 
texnologiya va ta’minot) jarayonlarga ajratadi. Raqamli texnologiyalar ushbu zanjirning har bir bo‘g‘inini 
optimallashtirish va qo‘shimcha qiymat yaratish imkoniyatlarini kengaytiradi.

Bharadwaj va boshqalar (2013) tomonidan ilgari surilgan “raqamli biznes strategiyasi” konsepsiyasida 
an’anaviy IT strategiyasi va biznes strategiyasi o‘rtasidagi chegaralar tobora integratsiyalashib borayotgani 
ta’kidlanadi. Mazkur yondashuvga ko‘ra, raqamli texnologiyalar strategik rivojlanishning ajralmas qismiga 
aylanadi. Bu holat telekommunikatsiya sohasida ayniqsa yaqqol namoyon bo‘lib, O‘zbektelekom AJ misolida 
raqamli infratuzilma bir vaqtning o‘zida mahsulot, xizmat ko‘rsatish kanali va strategik resurs vazifasini bajaradi.

Adner va Kapoor (2010) tomonidan ishlab chiqilgan “innovatsion ekotizim” konsepsiyasiga ko‘ra, qiymat 
yaratish jarayoni faqat bitta korxona doirasida emas, balki hamkorlar, yetkazib beruvchilar va mijozlardan iborat 
keng tarmoq orqali amalga oshiriladi. O‘zbektelekom AJ tomonidan bulutli xizmatlar, UZCLOUD platformasi 
va API iqtisodiyoti orqali shakllantirilayotgan infratuzilma aynan shunday integratsiyalashgan ekotizimni 
rivojlantirishga xizmat qilmoqda.

T A D Q I Q O T  M E T O D O L O G I YA S I
Mazkur tadqiqotda kombinatsiyalashgan metodologik yondashuv qo‘llanilib, unda sifat va miqdoriy tahlil 

usullari o‘zaro uyg‘unlashtirildi. Tadqiqotning birinchi bosqichida ilgari ko‘rib chiqilgan uchta asosiy nazariy 
ramka — resursga asoslangan yondashuv (RBV), dinamik qobiliyatlar nazariyasi hamda Porterning qiymat 
zanjiri modeli asosida konseptual model ishlab chiqildi. Ikkinchi bosqichda esa empirik tahlilni amalga oshirish 
maqsadida O‘zbektelekom AJning 2020–2025-yillar oralig‘idagi moliyaviy va operatsion ko‘rsatkichlari tizimli 
ravishda yig‘ildi va qayta ishlanib tahlil qilindi.

Samaradorlikni baholash uchun uch o‘lchovli analitik yondashuv shakllantirildi:
1.	 Moliyaviy samaradorlik — EBITDA marjasi, daromad o‘sish sur’atlari hamda xodim boshiga to‘g‘ri 

keladigan daromad ko‘rsatkichlari;
2.	 Operatsion samaradorlik — avtomatlashtirish darajasi, birinchi murojaatda muammoni hal etish 

ko‘rsatkichi (FCR), tarmoq mavjudligi va uzluksizligi;
3.	 Strategik samaradorlik — TM Forum DMM v5.0 asosidagi raqamli yetuklik darajasi, bozor ulushi va 

brend indeksi.
Mintaqaviy qiyosiy tahlilni amalga oshirish maqsadida Kazakhtelecom, Kyrgyztelecom va Tajiktelecom 

kompaniyalarining ochiq ma’lumotlari ham o‘rganildi. Shuningdek, korrelyatsiya va regressiya tahlili usullaridan 
foydalanib, kapital qo‘yilmalar (CAPEX) hajmi bilan moliyaviy natijalar o‘rtasidagi o‘zaro bog‘liqlik darajasi 
aniqlandi.

VRIN tahlili metodologiyasi Barney (1991) va Peteraf (1993) tomonidan ishlab chiqilgan mezonlar asosida 
amalga oshirildi. Har bir raqamli aktiv ekspert baholash natijalari va miqdoriy indikatorlar uyg‘unligi orqali to‘rtta 
mezon — qiymatlilik, noyoblik, taqlid qilib bo‘lmaslik va o‘rnini bosib bo‘lmaslik — bo‘yicha kompleks baholandi.

Bundan tashqari, TM Forum DMM v5.0 standart metodologiyasiga muvofiq ravishda tashkilotning raqamli 
yetuklik darajasi oltita asosiy yo‘nalish kesimida baholandi: strategiya, mijozlar, texnologiyalar, operatsiyalar, 
tashkiliy madaniyat va ma’lumotlar boshqaruvi. Ushbu yondashuv tadqiqot natijalarining tizimliligi va amaliy 
ahamiyatini yanada kuchaytirishga xizmat qiladi.

T A H L I L  V A  N A T I J A L A R
Quyidagi jadvalda O‘zbektelekom AJning asosiy raqamli aktivlari VRIN mezonlari asosida kompleks 

baholanadi. Har bir mezon — qiymatlilik, noyoblik, taqlid qilib bo‘lmaslik va o‘rnini bosib bo‘lmaslik — bo‘yicha 
“yuqori”, “o‘rta” yoki “past” darajalar ekspert baholash natijalari hamda tegishli miqdoriy ko‘rsatkichlar asosida 
aniqlangan. Mazkur baholash yondashuvi kompaniyaning strategik resurslari qanchalik darajada barqaror 
raqobat ustunligini ta’minlay olishini aniqlashga xizmat qiladi (1-jadval).

1-jadval. VRIN tahlili: O‘zbektelekom AJ raqamli aktivlari (2025) 1

Raqamli aktiv Qiymatli (V) Noyob (R) Taqlid qilib 
bo‘lmaydi (I)

O‘rnini bosib 
bo‘lmaydi (N) Ustunlik turi

Optik tarmoq (287 ming 
km) Yuqori Yuqori Yuqori Yuqori Barqaror

5G infratuzilma (8 500 
BS) Yuqori O‘rta O‘rta Yuqori Vaqtinchalik

Nexign BSS/OSS tizimi O‘rta Past O‘rta O‘rta Paritet
Milliy ma’lumotlar bazasi Yuqori Yuqori O‘rta Yuqori Potentsial
UZCLOUD platformasi O‘rta O‘rta Past O‘rta Rivojlanayotgan
Tashkiliy bilim va tajriba Yuqori Yuqori Juda yuqori Yuqori Barqaror

Jadval tahlili natijalari shuni ko‘rsatadiki, optik tolali tarmoq hamda to‘plangan tashkiliy bilimlar O‘zbektelekom 
AJ uchun barqaror raqobat ustunligini shakllantiruvchi muhim strategik resurslar hisoblanadi. Optik tolali 
infratuzilmaning bosqichma-bosqich va uzoq muddat davomida barpo etilgani, shuningdek, katta hajmdagi 
kapital investitsiyalarni talab qilgani ushbu aktivning yuqori darajada noyob va taqlid qilib bo‘lmaydiganligini 
ta’minlaydi.

Shu bilan birga, UZCLOUD platformasi rivojlanish bosqichida bo‘lib, uning “taqlid qilib bo‘lmaslik” 
(Inimitable) va “o‘rnini bosib bo‘lmaslik” (Non-substitutable) mezonlari bo‘yicha nisbatan pastroq baholanishi 
kelgusida ushbu yo‘nalishda qo‘shimcha rivojlanish va takomillashtirish imkoniyatlari mavjudligini ko‘rsatadi. Bu 
esa platformani yanada mustahkamlash orqali uning strategik ahamiyatini oshirish imkonini beradi.

5G infratuzilmasi esa “vaqtinchalik raqobat ustunligi” toifasiga kiradi. 2024-yil holatiga ko‘ra 8 500 ta 
bazaviy stansiyaning joriy etilgani muhim natija hisoblanadi. Shu bilan birga, mazkur texnologiyaning boshqa 
bozor ishtirokchilari tomonidan ham faol joriy etilayotgani ushbu ustunlikni mustahkamlab borishni talab etadi. 
Bu jarayonda doimiy investitsiyalar, texnologik yangilanishlar va innovatsion yondashuvlar muhim ahamiyat 
kasb etadi.

RBV nazariyasi nuqtayi nazaridan, mazkur holat O‘zbektelekom AJ uchun moslashuvchan va uzoq muddatli 
dinamik investitsiya strategiyasini shakllantirish zarurligini ko‘rsatadi. Bu esa kompaniyaga mavjud ustunliklarni 
saqlab qolish bilan birga, yangi strategik imkoniyatlarni samarali o‘zlashtirishga xizmat qiladi (2-jadval).

2-jadval. Raqamli texnologiyalar iqtisodiy samarasi: global benchmark va O‘zbektelekom tajribasi (2020-2025) 2

Texnologiya Ta’sir sohasi Global 
samara

O‘zbektelekom 
tajribasi Tasdiqlovchi manba

ERP tizimlari Operatsion xarajatlar −15–20% −18% (2021–23) Gartner 2024

CRM tizimlari Xizmat sifati (FCR) +25–30 
pp +30 pp erishildi Salesforce 2024

Bulutli hisoblash IT xarajati −30–40% UZCLOUD pilot 
bosqich McKinsey 2021

1	  Muallif ishlanmasi 
2	  Muallif ishlanmasi 

Texnologiya Ta’sir sohasi Global 
samara

O‘zbektelekom 
tajribasi Tasdiqlovchi manba

RPA/Avtomatlashuv Mehnat unumdorligi +40–60% +61 pp o‘sish Deloitte 2023
AI/ML tahlili Qaror sifati +20–35% Tarmoq optim. +40% Accenture 2024
5G texnologiyasi Internet tezligi ×10–100 91.8 Mbps (2025) GSMA 2024

Jadval ma’lumotlari shuni ko‘rsatadiki, O‘zbektelekom AJning global benchmark ko‘rsatkichlari bilan 
taqqoslagandagi natijalari umumiy jihatdan ijobiy baholanadi. Jumladan, ERP tizimini joriy etish natijasida 
xarajatlar samaradorligining 18 foizga yaxshilangani global o‘rtacha diapazonning quyi chegarasiga mos 
keladi. RPA va avtomatlashtirish yo‘nalishida esa 61 foizlik o‘sish kuzatilib, bu ko‘rsatkich global benchmark 
darajasidan yuqori natijani ifodalaydi. Mazkur holat kompaniyaning avtomatlashtirish sohasida ayniqsa samarali 
yutuqlarga erishayotganini ko‘rsatadi.

Shu bilan birga, bulutli hisoblash yo‘nalishi hali pilot bosqichda ekani ushbu sohada mavjud salohiyatdan 
to‘liq foydalanilmaganini anglatadi. Tadqiqot natijalari ushbu yo‘nalishda xarajatlarni 30–40 foizgacha 
optimallashtirish imkoniyati mavjudligini ko‘rsatadi. Demak, UZCLOUD platformasining tijorat va funksional 
faolligini yanada oshirish kompaniya raqamli transformatsiya dasturining istiqbolli rivojlanish nuqtalaridan biri 
sifatida namoyon bo‘ladi. Mazkur jihat muhokama qismida batafsil tahlil qilinadi (3-jadval).

3-jadval. TM Forum DMM v5.0 natijalari va mintaqaviy benchmark (2025) 3

DMM yo‘nalishi O‘zbektelekom Kazaktelecom TajikTelecom Global 
o‘rtama Baho

Strategiya va 
yo‘nalish 3.8/5.0 4.1/5.0 2.5/5.0 3.6/5.0 Yuqori

Mijozlar va tajriba 3.2/5.0 3.8/5.0 2.2/5.0 3.4/5.0 O‘rta
Texnologiya va 
arxitektura 3.5/5.0 3.6/5.0 2.1/5.0 3.5/5.0 O‘rta

Operatsiyalar va 
jarayonlar 3.1/5.0 3.4/5.0 2.3/5.0 3.3/5.0 O‘rta

Ma’lumotlar va 
amaliyot 3.0/5.0 3.2/5.0 2.0/5.0 3.0/5.0 O‘rta

Madaniyat va 
xodimlar 2.6/5.0 3.0/5.0 2.0/5.0 2.8/5.0 Past

Umumiy DMM balli 3.18/5.0 3.50/5.0 2.18/5.0 3.26/5.0 O‘rta

DMM profili tahlili bir qator muhim xulosalarni shakllantirish imkonini beradi. Birinchidan, strategiya 
yo‘nalishi bo‘yicha 3.8/5.0 ball ko‘rsatkichi kompaniya rahbariyatining raqamli transformatsiyaga tizimli va izchil 
yondashayotganini tasdiqlaydi. Bu esa strategik rivojlanishning to‘g‘ri yo‘nalishda olib borilayotganini ko‘rsatadi.

Ikkinchidan, madaniyat va inson resurslari yo‘nalishida qayd etilgan 2.6/5.0 ball ko‘rsatkichi ushbu sohada 
qo‘shimcha rivojlanish imkoniyatlari mavjudligini anglatadi. Xususan, tashkiliy muhitni raqamli transformatsiya 
jarayonlariga yanada moslashtirish orqali umumiy samaradorlikni oshirish mumkin.

Uchinchidan, umumiy ko‘rsatkichning 3.18 darajada bo‘lishi global o‘rtacha ko‘rsatkich (3.26) bilan yaqin 
darajada ekanini bildiradi. Bu esa kompaniyada mavjud salohiyatni yanada to‘liq ishga solish orqali yuqori 
natijalarga erishish imkoniyati mavjudligini ko‘rsatadi (4-jadval).

4-jadval. Porter qiymat zanjiri: O‘zbektelekom AJ raqamli integratsiya darajasi (2025) 4

Qiymat zanjiri bo‘g‘ini Joriy raqamli vositalar Integratsiya darajasi (%) Qo‘shimcha qiymat
Kirish logistika ERP, SCM modullar 75% Ta’minot zanjiri optimallashtirish

Asosiy operatsiyalar 5G, optik tarmoq, BSS/
OSS 85% Tarmoq boshqaruvi avtomatligi

Chiqish logistika Online portal, API 70% Self-service xizmatlar
Marketing va sotuv CRM, ijtimoiy tarmoqlar 65% Personalizatsiya imkoniyati
Xizmat ko‘rsatish Chatbot, ticketing 72% FCR +30 pp o‘sishi
Texnologiya rivojlantirish UZCLOUD, DevOps 55% Mahsulot yaratish tezlashuvi
Inson resurslari Digital Academy, HRIS 60% Xodimlar samaradorligi o‘sishi

3	  Muallif ishlanmasi 
4	  Muallif ishlanmasi 

Qiymat zanjiri tahlili natijalari shuni ko‘rsatadiki, asosiy operatsiyalar (85%) va kirish logistika (75%) 
yo‘nalishlarida raqamli integratsiya darajasi eng yuqori ko‘rsatkichlarga ega. Shu bilan birga, texnologiyalarni 
rivojlantirish (55%) hamda inson resurslari (60%) yo‘nalishlarida raqamlashtirish jarayonlari bosqichma-
bosqich rivojlanib bormoqda. Mazkur holat DMM tahlili natijalaridagi “madaniyat va xodimlar” yo‘nalishidagi 
ko‘rsatkichlar bilan uyg‘un bo‘lib, har ikkala metodologiya o‘zaro mos va bir-birini to‘ldiruvchi xulosalarni beradi.

Tadqiqot natijalari uchta asosiy ilmiy yangilik va muhim xulosalarni o‘z ichiga oladi.
Birinchi ilmiy yangilik shundan iboratki, RBV nazariyasini real telekommunikatsiya kompaniyasi aktivlariga 

tatbiq etish natijasida nafaqat moddiy infratuzilma, balki “yo‘lga bog‘liqlik” (path dependency) asosida 
shakllangan tajriba va tashkiliy bilimlar ham barqaror raqobat ustunligini ta’minlovchi muhim omil ekanligi 
aniqlandi. Ushbu xulosa O‘zbektelekom AJ uchun inson kapitali, bilimlar boshqaruvi va tashkiliy madaniyatni 
rivojlantirishga yo‘naltirilgan investitsiyalarning strategik ahamiyatini ilmiy jihatdan asoslaydi.

Ikkinchi ilmiy yangilik dinamik qobiliyatlar nazariyasi doirasida olingan natijalar bilan bog‘liq. Tahlillar 
shuni ko‘rsatdiki, kompaniyada “sezish” (sensing) qobiliyati, ya’ni 5G va UZCLOUD kabi istiqbolli texnologik 
yo‘nalishlarni erta aniqlash darajasi yuqori. Shu bilan birga, “o‘zgartirish” (transforming) qobiliyatini, ya’ni 
tashkiliy jarayonlar va madaniyatni moslashtirishni yanada rivojlantirish orqali umumiy samaradorlikni oshirish 
imkoniyati mavjud. Mazkur natijalar DMM v5.0 baholash ko‘rsatkichlari bilan ham uyg‘unlikda namoyon bo‘ladi.

Uchinchi ilmiy xulosa infratuzilma investitsiyalari (CAPEX) va EBITDA o‘rtasidagi yuqori darajadagi 
korrelyatsiya (r = 0.99) bilan bog‘liq. Ushbu bog‘liqlik o‘zaro mustahkamlovchi xarakterga ega bo‘lib, investitsiyalar 
va moliyaviy natijalar o‘rtasida ijobiy sinergiyani yuzaga keltiradi. Bu esa kompaniya uchun barqaror o‘sishning 
muhim mexanizmlaridan biri sifatida namoyon bo‘ladi. Shu bilan birga, investitsiya va daromad o‘rtasidagi 
muvozanatni optimal darajada saqlash muhim ahamiyat kasb etadi.

Tahlil natijalari shuni ham ko‘rsatadiki, 2023-yilda kompaniya faoliyatida murakkab moliyaviy sharoitlar 
kuzatilgan bo‘lib, bu yuqori kapital qo‘yilmalar ulushi hamda tashqi iqtisodiy omillar ta’siri bilan izohlanadi. 
Mazkur holat infratuzilmaviy investitsiyalarni rejalashtirishda optimal darajani aniqlash zarurligini yana bir bor 
tasdiqlaydi. Kelgusidagi tadqiqotlar uchun CAPEXning maqbul miqdorini belgilash va uning samaradorlikka 
ta’sirini chuqur o‘rganish muhim ilmiy yo‘nalish sifatida qaraladi.

X U L O S A  V A  T A K L I F L A R
Mazkur tadqiqotda raqamli iqtisodiyotni korxona darajasida joriy etishning iqtisodiy ahamiyati resursga 

asoslangan yondashuv (RBV), dinamik qobiliyatlar nazariyasi hamda Porterning qiymat zanjiri modeli asosida 
kompleks tarzda asoslab berildi va empirik ma’lumotlar bilan tasdiqlandi.

Birinchi xulosa shundan iboratki, O‘zbektelekom AJning optik tolali infratuzilmasi hamda shakllangan 
tashkiliy bilimlari VRIN mezonlariga to‘liq javob beruvchi va barqaror raqobat ustunligini ta’minlovchi strategik 
aktivlar hisoblanadi. UZCLOUD platformasi esa rivojlanish bosqichida bo‘lib, yuqori istiqbolli yo‘nalish sifatida 
alohida e’tibor va qo‘llab-quvvatlashni talab etadi.

Ikkinchi xulosaga ko‘ra, empirik natijalar raqamli texnologiyalarni joriy etish xarajatlarni 15–50 foizgacha 
optimallashtirish va umumiy samaradorlikni 20–60 foizga oshirish imkonini berishini tasdiqlaydi. O‘zbektelekom 
AJning 2020–2025-yillardagi amaliy tajribasi ushbu global ko‘rsatkichlar bilan mos keladi va ijobiy tendensiyani 
namoyon etadi.

Uchinchi xulosa TM Forum DMM v5.0 tahlili natijalari bilan bog‘liq bo‘lib, madaniyat va inson resurslari 
yo‘nalishida (2.6/5.0) nisbatan pastroq ko‘rsatkich qayd etilgani ushbu yo‘nalishda rivojlanish imkoniyatlari 
mavjudligini ko‘rsatadi. Bu esa tashkiliy madaniyatni raqamli transformatsiya jarayonlariga moslashtirish, 
kadrlar salohiyatini oshirish va maxsus rivojlantiruvchi dasturlarni keng joriy etish zarurligini anglatadi.

To‘rtinchi xulosa infratuzilma investitsiyalari va EBITDA o‘rtasidagi yuqori darajadagi korrelyatsiya (r = 
0.99) bilan izohlanadi. Ushbu natija raqamli investitsiyalarning moliyaviy samaradorligini tasdiqlaydi. Shu bilan 
birga, investitsiya hajmi va samaradorlik o‘rtasidagi muvozanatni ta’minlash maqsadida CAPEXning optimal 
darajasini aniqlash hamda investitsiya portfelini diversifikatsiya qilish muhim ahamiyat kasb etadi.

Tadqiqot natijalari asosida quyidagi amaliy takliflar ishlab chiqildi:
−	 raqamli infratuzilmaga yo‘naltirilgan investitsiyalarni tizimli rejalashtirish va ularning samaradorligini 

muntazam monitoring qilish;
−	 UZCLOUD platformasining tijorat va texnologik salohiyatini kengaytirish orqali uni strategik darajadagi 

aktivga aylantirish;
−	 inson kapitali va tashkiliy madaniyatni rivojlantirishga yo‘naltirilgan maxsus dasturlarni ishlab chiqish va 

joriy etish;
−	 CAPEX va moliyaviy natijalar o‘rtasidagi optimal nisbatni aniqlashga qaratilgan tahliliy yondashuvlarni 

kengaytirish.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 917

2026-yil, mart. № 3-son.

Kelgusidagi tadqiqotlar uchun quyidagi yo‘nalishlar dolzarb hisoblanadi: raqamli investitsiyalar portfelini 
optimallashtirishga qaratilgan ko‘p mezonli modellarni ishlab chiqish, dinamik qobiliyatlarni baholash uchun 
maxsus indeks yaratish hamda korxonalarning tashkiliy madaniyati va raqamli tayyorgarlik darajasini kompleks 
baholash metodologiyasini takomillashtirish.

